Служба общая господьским праздником и предпраздньством, и попраздниством Господу нашему Исусу Христу. Вечер. На Господи возвах. Стихеры, на 6. А празднику, на 8. Глас 6. Подобен, Господи Лазарева гроба.
Господи иже Божеством вся исполняяи, благостию к человеком соединився. Един от Двою невидимь сыи, прошед от чистыя видимь бысть. Зрака же плотьскаго показуеши образ, (имярек), Твоего, в ниже при шедшее поклоняемся Тебе Владыце, Содетеля познавшее молим Тя, благословен еси Спасе помилуй нас. Дважды. Господи непостижимую смотрения Твоего тайну, иже от века пронареченную, пришедыи назнаменуеши, и то уверяя показал еси мирови, боественное, (имярек), Свое. И исполнил еси всяческая радости и обновил еси паки, человеческое существо спасти хотя, благословен еси Боже помилуй нас. Дважды. Господи преславное сошествие Твоего милосердия, в вышних живыи в недрех Отеческих, не описано и не постижимо. И к земным пришед, виден бысть ныне. И почитаем приздник Твой, (имярек), ди избавиши нас от страстей его ради, чтущих тя Владыку. И оживи нас умершыя от крех. Благословен еси Спасе поимилуй нас. Дважды. Господи воплотися якоже восхоте, исзовлил еси нищету нашю. И Богатство благосердия Своего показал еси , им же мя персть  обожил еси. Славим тя Человеколюбче, смотрения образ видя, (имярек), Твоего. Сим невозбранно, еже во едем воход спасе даруй рабом Твоим, презря им вся согрешения. Дважды. Слава, и ныне. Глас 8. Владыко Человеколюбче, великаго Твоего смотрения глубина, в род и роди Твое благодетельствуеши создание, недр Отеческих не отступль. Плотию человек явися на земли, прииде призывая всех к покаянию. Царюи и Богу Тебе поклоняемся, яко погубляешьи враги наша, и спасаеши люди Твоя присносущныя, празднующих честное, (имярек), Твое. Прокимен дню. От Втораго Закона чтение. 
Рече господь к Моисею, взыди ко Мне на гору и стани ту, и дам ти скрижали камены, закон  из заповеди яже написах, в закони ти людем. И восстав Моисей, и Исус предстояше ему, взыдоша на гору Божию, и старцем реша, безмолствуйте ту, доньдеже возвратимся к вам. И се Аарон и Иор с вами, Аще кому прилучится пря, да идут к нима. И взыде Моисей на гору, и покры облак гору. И сниде слава Божия на гору Синайскую, и покры ея облак шесть дней. И призва  Господь Моисея в день Седьмый, из среды облака. Видение же славы Господни, яко огнь паля верху горы пред сыны Израилевыми. И вниде Моисей посреде облака, и взыде на гору. И бе ту на горе четыредесять дний, и четыредесеть нощи. От Втораго Закона чтение.
Рече Моисей к людем, ныне слыши Израилю оправдания и судьбы, елика аз научю вас днесь творити, да живи будете. И схохраните и  сотворите, яко сия премудрость ваша, и разум пред всеми языки. Елицы аще услышат оправдания сия, и рекут, сии людие мудри и художни, и язык великии сей яко Господь Бог наш есть во всех, иже аще Того призовем. И ныне внемлите себе весь дом Израилев, и сохраните душа своя зело, и незабудите вся словеса, яже видеша очи ваши. И да не отступят от сердец ваших во вся дни живота вашего. И приведосте сыны ваша и сыны сынов ваших, в день вонь же стасте пред Господем Богом в Хориве, в день воньже рече Господь ко мне, собери в церковь люид, и да услышат глаголы Моя, яко да навыкнут боятися Мене во всвя дни, елики поживут они на земли, и сыны своя да научат. И приступисте и стасте под горою, и гора горяше огнем даже до небесе, тма сомрак и дым. И глагола Господь Бог к вам на горе от среды огня. Глас словес Его вы слышасте, и подобие не видесте, но глас. И возвести вам завет Свой, иже завеща вам творити. И мне завеща Господь во время оно, научити вавс оправдания и судьбы, творити вам та на земли. Глагола Господь к вам на горе в Хориве от среды отнгя. От Втораго Закона чтение.

Собра Моисей вся люди Израильтеския, и рече к ним слыши Израилю вся оправдания и суды, елико аз глаголю, во уши ваши во днешний день. Да ся научите их и сотворите сохранити их. Господь Бог ваш завеща вам в Хориве. Не одным отцем вашим завеща Господь завет сей, но и вам. Лицем к лицу глагола Господь к вам в Хориве из среды огня на горе. Аз же стоях посреде Господа, и посреде вас, возвестити вам глаголы Господни. И глагола, Аз есмь Господь Твой, изведыи тя из земли Египетския, из дому работы. И да не будут тебе бози, ини разве Мене. Аз Господь Бог твой, и ревнитель твоея милости, тысящами любящим тя. И бысть яко слышасте глас посреде огня, и гора горяше огнем. И приидосте ко мне, и реста, се показа нам Господь Бог наш славу Свою, и глас Его слышим из среды огня. В днешний день видехом, яко возглаголет Господь Бог к человеку и жив будет. И ныне да не умрем, яко потребит нас огнь велики сей, аще приложим мы послушати гласа Господа Бога нашего, и еще умрем. Кая бо плоть, или кто слыша Господа Бога глаголюща посреде огня, якоже мы и жив будет в них. И слыша Господа Бога глас глаголющ словес Его ко мне, и рех к ним заповеди Господни, оправдания и судьбы Бога Ияковля, елика заповеда вам Господь Бог, да убоится всех оправдании Его, ада милостив вам будет Господь Бог. И умножитеся на земли. Слыши Израилю, Господь Бог наш, Гоосподь един есть. И возлюбиши Господа Бога твоего всем помышлением твоим, и всем сердцем своим, и от всея души своея, и всею силою своею. И да Того боишися, и Тому единому послужиши, и к Нему прилепишися, и именем Его кленешися. И угодная Ему твориши, да глаго ти будет.
На стиховне стихеры, глас вторый. Подобен, Доме Евфрафов. Прииде просвещение*, благодать явися*, и избавление наста*, мир просветися*. Людие радости исполнитеся. Стих. Бог от юга приидет, и Святыи от горы присенныя часты. Пойте отечествия язык*, хвалу и славу возсылающе*, Христу Богу*,усердно поспешьшеся*, славящее (имярек) сего. Стих. Господи услышах слух Твой, и убояхся. Слово Отчее имже вся быша*, безстрастно и неизреченно*, состав зрится един*, От двою естеству*, прииде спасти человечество. Слава, и ныне. Глас осьмыи. Господи, исполнити хотя, яже повелел еси от века, от всякия твари служителя, тайне Твоей привел еси. От ангел Гавриила. От человек Девицу. От небес звезду. От земли горы, от пустыни ясли. От вод Иордана, в нем же беззакония всех потребил еси. Спасе наш слава Тебе. Тропарь настящаго праздника. Ащели есть, глаголи тропарь, глас вторыи, Пречистому Ти образу поклоняемся Благии, просяще прощения прегрешением нашим, Христе Боже, волею бо благоизволил еси взыти на крест, да избавиши ихже создал еси, от работы вражия. Тем благодрьственно вопием Ти, радости вся исполнивыи Спасе наш, пришедыи спасти мир. На утрени, на Бог Господь, тропарь той же трижды. По первой кафизме седален. Глас первыи. Подобен, Гроб Твой. Благодать Твоя Спасе на нас излияся, видиму бывшу Ти Непостижиме, и прелесте тма угасе. Тем во свете лица Твоего стопы наша нпрпви, да в заповедех Твоих Ходяще, Тебе сподобимся узрети, свете неприкосновенныи. Слава, и ныне, тойже. По второй кафизме, седален. Глас пятыи. Подобен, Собезначальное. Собезначальни Сын Отцу и превечныи, и невидимыи существом, и неосязаемыи, под летом быв, за милость неизреченную, описанныя плоти Своея Владыко, нам остави сладкое изображение (имярек) на спасение душам нашим. Слава, и ныне, тойже. Величание, настоящему празднику. По полиелеосе, седален. Глас четвертыи. Подобен, Вознесыися. Не к тому сетование на лицы Адамове.  Во адама оболкшуся Иже того создавшему, и лица подобием себе всем являющу, и к любви подвижущу благочестивых составления, единогласно воспевати. Слава Владыко Человеколюбче, крайнему схождению Твоему. Слава, и ныне, тойже. Степенна, четвертаго гласа, парвая, антифон. Прокимен. Господи во свете лица Твоего пойдем, и о имени Твоем возрадуемся во веки. Стих. Видеша вси концы земли спасение Бога нашего. Евангелие, Прилучившемуся празднику. По осьмом псалме, стихера. Глас осьмыи. Господи, исполнити хотя, яже повелел еси от века, от всякия твари служителя, тайне Твоей привел еси. От ангел Гавриила. От человек Девицу. От небес звезду. От земли горы, от пустыни ясли. От вод Иордана, в нем же беззакония всех потребил еси. Спасе наш слава Тебе. Канон. Глас четвертыи. Ирмос, по дважды. Тропари же, на двенадесять. Песнь первая. Ирмос. Наставльшаго древле Израиля, Бежаща от работы фараони и спасша в мори и в пустыни питевша, воспоем избавителя Бога нашего, яко прославися. В нарочитыи день празднико нашего, отверзем уста человецы и уясним язык, явление божественое (имярек) Христа Бога нашего светло поюще, яко прославися. Свет превечныи, Отча исполняя словеса, хотя сказати свою благодать, образ рабии приим нас ради, явися образом божественаго (имярек) Своего, светом облистая нас. Приидите вси, Христово (имярек) верою празднуем, и разумно пение предлагающе божествено, славим и возопием согласно, Христос прииде темных на обновление, поем Ему яко прославися. Богородичен. Явление днесь боговочеловечнаго рожества, воистину познакох Тобою всечистая. И чтущии Тя сподоблени быхом видети (имярек) Сына Твоего. Его же моли спасти нас от всякия беды. Катавасия. Настоящему празднику ирмосы.  Или сия. Божественым покровен быв медленноязычныи мраком, извествова богописанныи Закон, тину бо отряс очесе разумнаго, видит Сущаго и гадает духом, разум хваля божествеными песньми. Песнь третия. Ирмос. Не мудростию ни силою ни богатьством хвалимся, но Твоею Отчею составною мудростию Божиею. ЯЯко несть свята, паче Тебе Человеколюбче. Владыко сыи по существу, соединися рабом плотию и виден бысть, нам детельствуя различно спасение Христе, еже ныне прославляем (имярек) Твое, яко несть свята, паче Тебе Человеколюбче. Людие Твои Христе, иже в Тя верою просвещении, божественыи Твой праздник (имярек) сотворяют светло. Его же чтущее от бед избавляемся, и Царствию Небесному Спасе сподоби нас. Живот составныи, ныне вскуси смерти плотию, еюже живот источил еси мертвым, восстанием Си Христе. И Твоим (имярек) яко живота ходатая даровал еси нам. Богородичен. Спасение из Тебе преже в мире восия плотию, ныне же верным Тобою Богомати Живот явися, светоносное Христово (имярек). Его же ради Богородице моли Сына Своего, избавити нас от бед и вечнаго мучения. Катавасия. Равверзе утробу безчадьствующую детей, хулу же злую приемлему. Благочадныя едина молитва пророчицы древле Анне, носящи дух сокрушен, к силному и Богу назумам. Седален. Глас четвертыи. Подобен, Вознесыися на крест. Молим Тя Владыко милостивее Спасе, избави нас от всех видимых и невидимых враг, и иноплеменных нахождении, и всяких бед и смущения, празднующих верою и любовию божественое (имярек). Его же ради сподоби нас получити вечных благ наслаждение. Слава, и ныне, тойже. Песнь четвертая. Ирмос. Неизследному Божию совету, еже от Девы воплощение Тебе Вышняго, пророк Аввакум дивяся вопияше, слава силе Твоей Господи. Светоподобныи божественыи праздник, иже плотию приближшася человеком, прииде к новвизбранному Израилю, и просвещает днесь всего мира концы (имярек) Своим. Слава Силе Твоей Господи. Боговидения Славы древле Твоих знамениих сподобися, Моисей просияв. А новыи Израиль лицеем ныне к лицу ясно тя избавителя зрит. Слава силе Твоей Господи. Видите дюдная вси людие, духовно ныне возвеселитеся, Христово поющи (имярек) иже на земли явльшагося человеком на спасение. Слава силе Твоей Господи. Богородичен. Пречистая Богородице спаси ны к тебе прибегающыя, и празднующих Сына Твоего божественое (имярек) и всегда моли Его, грехов прощение даровати нам. Катавасия. Царь царем, аки же ис того же едино слово происшед из Отца неповинна, равносильнаго Ти Духа, апостолом истинно восия, яко Благодатель, поющим, слава державе Твоей Господи. Песнь пятая. Ирмос. От света отгнавыи первороднаго пагубу, яко во свете дела поют тя Христе Содетеля, во свете Твоем пути наша направи. Восплещем днесь руками, и воскликнем гласом хваление Господеви. Се бо прииде и явися воистину, вся просвещая верныя божественным (имярек) пречистыя плоти Своея. Просветишася днесь православных собори. Еретическая же ополчения посрамишася, видящее поклоняемо Христово (имярек) образом плотьким избавителя преложшася. Прииде бо торжество, и великая тайна, от лица Господня свет восия мирови, благоустроеныи праздник, божественаго (имярек) Господня имже бо даровася пленным всем мир и веселие. Богородичен. Облацы свыше да кромят сладости земленым, Твоим ходатайством пресвятая Дево.Ущедрив мир Сын Твой Бог наш, днесь воздвиже рог християнскии. Днесь спасение верным, божественным (имярек) Своим дарова. Катавасия. Избавление и очищение грехов, огнедухновеную примет духовную росу. О чада светообразна церковная, ныне от сиона бо изыде закон, язык светообразен, Духа благодать. Песнь шестая. Ирмос. Божественое се и всечестное совершающее празднество, богомудрении Божия Матере, придите рукама восплещем, от нея рождьшагося верою славящее. Восия живот мертвым, и свет уже слепым пришествова, и лют немощным врачество отверзеся, и всем спасение приближися, светоносным (имярек) Христовым. Да праздньствует всяк разум, ныне ясно видя невещественныи празник, божественаго (имярек), иже просвещение источает поклоняющимся ему. Господи видящее Тя небеса, поведают славу Твою Исусе Христе, вся верныя Твоя созывают воспевати, божественное (имярек) Твое грядущих к познанию истиннаго покаяния. Богородичен. Божия Мати явися странам знамение, и знаемое спасение Чистая Дево. Светом Сына Твоего честнаго (имярек). Егоже моли спасти нас поминающих Тя, и избави бед и поганых нахождения молитвами Ти. Катавасия. Очищение нам Христе и спасение, Владыко восия от Девы. Из Неяже яко пророк от зверя порьскаго, ис перси Иону из тли исхити, всего Адама всеродна падшаго. Кондак, празднику. Аще ли несть, глаголи сей. Кондак. Глас вторыи. Неизреченнаго Ти Исусе к человеком божественаго смотрения, неописанное Отчее слово. Образ Неописанныи, и Богописанныи, плоти Твоея всесвятыя поведателен видящее честныи праздник неложнаго (имярек) почитаем того лобызающе. Икос. Уверяяи человеком Господь вочеловечения Своего тайну, сам описуется богомужным Своим образом. И первообразное убо посажает на престоле очи, поклонятися от бесплотных ангел. Подобию же первообразнаго и нам дарова поклонятися. Егоже обымающее душею и серцем, почитаем того целующее. Песнь седьмая. Ирмос. Авраамстии древле в Вавилоне отроцы, в пещи пламень попраша, хвалами вопиюще, отец наших Боже благословен еси. Всяк град и страна срадуется, празднуя верно с новым Сионом. Царь бо его славы Христос пришел есть, образом честнаго празника своего (имярек) и спасая поклоняющихся Ему, и вопиющих, отец наших Боже благословен еси. Богогласных пророк речение, исполниися божественными писаньми. Ныне бо видехом сбытие (имярек) Христовым, просвещается мир. и светозарным сиянием спасает поющих, отец наших Боже благословен еси. Богородичен. Веселятся с земными небесная и срадуется всех святых множество. Царие и князи, богати, и убозии празднуем. Се убо уготова просвещение нам Христос, изображение праздника Своего, благодетелное подобие, еже прият от Девы. Катавасия. Согласно устраши пищальская песнь, почести златосотвореныи бездушныи образ. Утешителева же светоносная благодать почествовати, еже вопити, Троице единая равносильная безначальная благословен еси. Песнь осьмая. Ирмос. В Вавилоне отроцы, божественною опаляеми ревностию, мучителя и пламене прещение мужески поправшее. И посреди огня ввержени прозлажаеми вопияху, благословите вся дела Господня Господа. Совершен сыи по существу Бог, и человек виден бысть совершен, спасая по обоему Своя воистину свойства, яко Бог плотьское уверяя божественное (имярек). Емуже поклоняющееся поем, благословите вся дела Господня Господа. Вознеси рог Божии Слове, исповедающих Тя бога и Человека, и славящих (имярек) Твое. Имже живот вечныи всем даровал еси верным, и разруши поганская шатания, Твоея ненавидящих божественыя силы. Светится новыи закон, и Церкви украшается. Славы бо Божия свет восия Христе Боже. Светопопдобное лице свое явльши (имярек) твоим, на спасение людем си тебе вопиющим, благословите вся дела Господня господа. Богородичен. Падшим восстание, унывающим радование, и заблуждьшим наставнице, болящим исцеление, и всем християном спасение, соблюди нас госпоже Богородице, чтущих (имярек) Сына твоего. Моли Его избавити нас иноплеменных нахождении. Катавасия. Разрешает узы, и прохлажает пламень, трисветлыи Богоначальствия образ, поют дети. Благословите единого Спаса и Содетеля, яко Благодателя, сотворенная всяческая тварь. Песнь девятая. Ирмос. Рожество ти нетленно явися. Бог из боку Твоею пройде, плоть нося явися. На земли со человеки пожил есть. Тя Богородице тем вси величаем. Поем Богу песнь благодарную, изволившему богатство превеликое подати нам, крепкое во бранех утвержение божественыя плоти Твоея (имярек). Егоже чтущее вернии Тебе Величаем. О! Паче ума чудес Твоих Господи, их же сотвори нам на Тя надеющимся, яго бо име (имярек), неизреченно и страшно всем показав изображение. Егоже чтущия избави от всякого кнева и падения. О! Слово Божие, мудрость и сила, и образ Отеч. О! Боже разумеваемыи. Твоего празника (имярек) светлое торжество нас сподоби совершати, во свете добрых дел. Духовно величающих. Богородичен. Воистину высота Твоя тайны Божия Причистая, и глубина не изреченная премудрости Божия. Яко бо несказанно ис тебе родися Вышнии, и невидимыи видимь бысть, плотьским Своим (имярек). Мы же верни поклониющеся ему тя величаем. Катавасия. Радуися Царице, матереем и девам слава. Всяка бо доброгалсна Богоглаголива уста, мудрящеся не могут Тебе воспети достойно. Нодоумеет же разум всяк Твоего рожества разумети. Темже Тя согласно славим. Светилен. Подобен, Жены услышите. Таиньство превелико, и ангелом несказанно, Отчим благоволением, и Духа Святаго действием, пророчеством совершения исполнишася. Слово безначалное начало приим, яко человек от Девы родися, на спасение миру, и человеком на избавление. Трижды. На хвалитех. Стихеры. Глас первыи. Подобен, Небесным чином. Приидите вси*, Христосово (имярек) верно празднуем*. И разумно пение предлагаем*, глаголющее божественное славословие*, возопием согласно*, прииде Христос спасение земным и обновление. Дважды. Приидите празднественными песньми*, и мысленно правостию Христово (имярек) славим*. Отцу бо и Духу Святому сей равночестен*. За милосердие Свое оболкся* в наше смешение*. Егоже несказанно со Ангелы празднуем. В кимвалех усты возгласим*, и в песнех воскликнем*, Христово (имярек) показася*. Пророческая проповедания конец прияша*. Егоже бо рекоша плотию к человеком явитися*, на спасение нам и на обновление. Слава, и ныне. Глас первыи. Самогласен. Приидите празднуем людие Христово (имярек), вперим ум и чювства, и узрим от девы чистыя плоть приимшаго. Совершен Сын сыи, Той же в Божестве и человечестве. Тем же зовем, Святыи Боже Отче безначальныи. Святыи Крепкии, Сыне воплощеися, Святыи Безсмертныи, Утешителю Душе. Троице святая слава Тебе. Славословие великое. И отпуст. На литургии, блаженна, от канона. Песнь третья и шестая.
